
1.0PSTE ODREDBE

Opsti uslovi koji se primjenjuju u kreditnom poslovanju sa stanovnistvom (u daljem tekstu: Opsti uslovi),
predstavljaju akt poslovne politike kojim se utvrduju opsti standardi pod kojima Investiciono-komercijalna banka
DD Zenica (dalje u tekstu: Banka) odobrava kredite korisnicima fizickim licima (u daljem tekstu: Korisnik).

Korisnik je fizicko lice koje stupa u odnos sa Bankom radi koriStenja usluga kreditiranja u svrhe koje nisu
namijenjene njegovoj poslovnoj ili drugoj komercijalnoj djelatnosti, a u zavisnosti od vrste kreditnih proizvoda
koje Banka nudi fizickim licima iz svog programa kreditiranja.

Informacije o kreditnim proizvodima Banke, uslovima i potrebnoj dokumentaciji za odobrenje kredita dostupne
su korisniku u poslovnoj mrezi Banke, kao i na zvani¢noj web stranici Banke www.ikbze.ba

Opsti uslovi zasnovani su na zakonskim propisima i pravicnom odnosu prema korisniku, te su bazirani na
sljedeéim nacelima:

e savjesnosti i postenja;

e postupanja sa paznjom dobrog stru¢njaka u izvrSavanju svojih obaveza;
e ravnopravnog odnosa korisnika sa Bankom;

e zastite od diskriminacije;

e transparentnog poslovanja i informisanja;

e ugovaranja obaveza koje su odredene ili odredive;

e prava korisnika na prigovor i obestecenje.

Korisnik i eventualni drugi ucesnici u ugovornom odnosu, daju Banci neopozivu pisanu saglasnost da ima pravo
da bitne informacije i njegove/njihove zasticene podatke u skladu sa Zakonom o zastiti licnih podataka do kojih
dode, dostavlja ¢lanicama ASA grupacije, te drustvima koja se bave provjerom kreditnih historijata, statistikom,
te onim drzavnim organima, odnosno institucijama kojima je Banka po osnovu vazecih propisa obavezna iste
dostaviti.

Banka ¢e obradu li¢nih podataka klijenata vrsiti samo u mjeri koja je potrebna za redovno poslovanje Banke,
odobravanje kredita i izvjeStavanje o istim, a sve u skladu sa Zakonom o zastiti licnih podataka.

Korisnik i eventualni drugi uéesnici u ugovornom odnosu, obavezni su bez odlaganja pisanim putem obavijestiti
Banku o svakoj promjeni adrese svog prebivalista ili boraviSta, poslodavca ili njegovog sjedista. Do prijema
pisane obavijesti o novoj adresi, sve dostave koje su izvrSene od strane Banke na do tada poznatu adresu
vrijede.

Banka je obavezna da klijentu prije zakljuéenja ugovora predodi sve informacije o usluzi, odnosno ucini
dostupnim sve bitne elemente ugovora iz kojih su jasno vidljive prava i obaveze ugovornih strana.

Banka ¢e u slucajevima u kojima se kao klijenti pojavljuju nepismene osobe i/ili slijepe i slobovidne osobe,
postupati na sljedeci nacin:

Kod odobravanja kredita, bitno je da se navedenim osobama procitaju ugovorne odredbe radi razumijevanja i
prihvatanja istih, te se u ovim slucajevima predlaze da prilikom potpisivanja ugovora i ostale dokumentacije
bude prisutan jedan svjedok (trece lice koje nije u srodstvu s klijentom i nije zaposlenik Banke), koji svojim
potpisom potvrduje da su odredbe ugovora procitane i da ih je klijent razumio i prihvatio. Kod navedenih osoba
pozeljna je notarski ovjerena dokumentacija, ukoliko je moguce.

Za potpisivanje ugovorne dokumentacije dovoljno je da nepismena osoba umjesto potpisa ostavi otisak palca ili
kaZiprsta desne ruke (ili drugog prsta, ako nije moguce prethodno navedeno), kao i slijepa/slabovidna osoba u
slu¢aju da je nepismena. Slijepoj/slabovidnoj osobi, kao i nepismenoj osobi, neophodno je proditati dokument
koji potpisuje.

2. VRSTE KREDITA
Banka, odobrava sljedece vrste kredita:

e kratkoro¢ne kredite u KM valuti
e dugorocne kredite u KM valuti

Ukoliko je ugovor o kreditu vezan za valutnu klauzulu, isti se vezuje za vrijednost EUR valute prema srednjem
kursu Centralne banke BiH (CBBiH) na dan zaklju¢enja Ugovora, ukljucujuci i anekse Ugovora.

Otplata kredita se vrsi u KM valuti, Sto odgovara iznosu EUR, po srednjem kursu CBBiH, vazeéem na dan
zakljuéenja Ugovora.

U slucaju da u toku trajanja ovog Ugovora dode do promjena kursa KM u odnosu na EUR, Banka je ovlastena da
preostale obaveze iskaze u EUR valuti prema srednjem kursu CBBH na dan zaklju¢enja Ugovora, a Korisnik se
obavezuje dalju otplatu vrsiti u KM, primjenjujudi srednji kurs Banke za EUR na dan dospijeca obaveze, odnosno
na dan izvrSenja obaveze.

Banka, s obzirom na namjenu kredita, odobrava sljedece vrste kredita:

Nenamjenske kredite: kontokorentni kredit (dozvoljeno prekoradenje po tekuc¢em racunu), kratkorocnu
pozajmicu, Lombardni kredit - gotovinski kredit na bazi depozita (100% ili djelomi¢no), hipotekarni kredit,
nenamjenski kredit obezbijeden polisom osiguranja

Namjenske kredite (kredit za posebne namjene): kredit za kupovinu vozila, zamjenski kredit, kredit za
kupovinu/izgradnju/adaptaciju stambene jedinice, robni kredit.

Osnovni uslovi odobravanja pojedinacnih vrsta kredita (maksimalan iznos kredita, period otplate kredita, vrsta i
visina nominalne kamatne stope, vrsta i visina naknada, instrumenti obezbjedenja po kreditu) sadrzani su u
Informacionom listu za svaki konkretan kreditni proizvod.

Fizicko lice podnosi Zahtjev za kredit uz koji dostavlja, u zavisnosti od vrste i namjene kredita, dokumentaciju
predvidenu aktima poslovne politike Banke, medu kojom je i dokumentacija kojom se utvrduje njegova kreditna
sposobnost, na osnovu ¢ega Banka odlucuje da li ¢e odobriti koristenje kredita.

Banka prima Zahtjev za kredit u obradu samo u slucaju kada je prikupljena cjelokupna dokumentacija. Po
prijemu zahtjeva, Banka odreduje kreditnu sposobnost podnosioca zahtjeva za kredit i drugih ucesnika u
kreditnom odnosu kao i ostale uslove koje je Banka propisala internim aktima (starosna dob svih ucesnika u
kreditu, radni status i trajanje ugovora o radu ucesnika u kreditu, kreditna istorija ucesnika u kreditu). Banka
kreditnu sposobnost i kreditnu historiju ucesnika u kreditu procjenjuje na osnovu podataka koje dobije od
ucesnika u kreditu i na osnovu uvida u bazu podataka Centralnog registra kredita Centralne banke BiH (u daljem
tekstu: CRK). Prije zakljuenja ugovora o kreditu, Banka je duZna, uz predhodno pisanu saglasnost korisnika,
suduznika, medusobno ih upoznati sa dokumentacijom i podacima pribavljenim u postupku procjene kreditne
sposobnosti. Banka obavjestava podnosioca zahtjeva o Odluci po kreditnom zahtjevu.

U slucaju da je Odluka negativna, odnosno da je kreditni zahtjev odbijen, Banka je duzna na zahtjev korisnika,
uruciti, bez naknade, izvjestaj centralnog registra kredita ako je na osnovu CRK-a donesena negativna odluka po
njegovom zahtjevu, prilikom izuzimanja dokumentacije koju je korisnik predao Banci.

3. KAMATE

Banka, u zavisnosti od vrste kredita, na kredite primjenjuje nominalnu fiksnu ili varijabilnu kamatnu stopu. Blize
odredenje kamate za pojedinacnu vrstu kredita navedeno je u Informacionom listu, a uslovi promjenjivosti
navode se u pojedinacnim ugovorima koji se zaklju€uje sa korisnicima.

Obracun nominalne kamate vrsi se proporcionalnom metodom kod kredita ugovorenih sa anuitetskom
otplatom, a konformnom metodom kod kredita ugovorenih sa jednokratnom otplatom glavnice i
kontokorentnih kredita (dozvoljeno prekoracenje po tekuéem racunu). Obradun zatezne kamate vrsi se
konformnom metodom. Kamatna stopa iskazuje se na godiSnjem nivou.

Za sve kreditne proizvode, Banka putem marketinskih letaka, propagandnog materijala, web stranice i drugih
komercijalnih aktivnosti, javno objavljuje visine kamatnih stopa i visine efektivnhe kamatne stope (EKS).

U kreditnom poslovanju sa fizickim licima, Banka primjenjuje sljedeée vrste kamatnih stopa:

(1) Fiksna nominalna kamatna stopa:
Kod kredita koji se ugovaraju sa fiksnom nominalnom kamatnom stopom, ista se ne mijenja do isteka
ugovorenog roka dospijeca kredita.

(2) Varijabilna nominalna kamatna stopa:
Varijabilna kamatna stopa se sastoji od referentne kamatne stope (promjenjivi element) i marze Banke izrazene
u procentima, na godiSnjem nivou (fiksni element).

Promjenjivi element (referentna kamatna stopa) predstavlja prosjek kamatnih stopa na depozite stanovnistva sa
dogovorenim dospijecem: za depozite u KM, depozite sa valutnom klauzulom i depozite u EUR, uzet na dan
31.03.

U sluéaju promjene metodologije izracuna kamatnih stopa na depozite stanovnistva od strane Centralne banke
BiH, Banka ¢e koristiti istu metodologiju obracuna na osnovu podataka o kamatnim stopama na depozite
stanovnistva objavljenih od strane druge relevantne institucije u BiH.

U slucaju da podatke o kamatnim stopama na depozite stanovnistva ne objavi niti jedna relevantna institucija u
BiH, Banka ¢e prilagoditi metodologiju izracuna prema metodologiji Centralne banke BiH.

Redovno uskladivanje promjenjivog dijela kamatne stope ¢e se vrsiti jednom godiSnje svakog 30.06., do kraja
otplate kredita, porededi vrijednost promjenjivog dijela kamatne stope na dan 31.03. tekuée godine sa 31.03.
prethodne godine.

Redovno uskladivanje promjenjvog dijela kamatne stope na dan 30.06. tekuée godine ¢e se vrsiti za kredite koji
su ugovoreni prije 01.01. tekuce godine. Za kredite koji su ugovoreni poslije 01.01. tekuce godine, redovno
uskladivanje promjenjivog dijela kamatne stope vrsit ¢e se na dan 30.06. naredne godine.

Redovno uskladivanje promjenjivog dijela kamatne stope nece biti vrSeno ukoliko vrijednost referentne stope za
kredite, uzeta na dan 31.03. date godine, bude povecana ili smanjenja za manje od 1 (jedan) procentni poen u
odnosu na istu vrijednost na dan 31.03. prethodne godine.

Banka zadrzava pravo da ne povecava iznos kamatne stope u skladu sa navedenim, a po odluci Uprave Banke.
U sludaju Odluke o povecanju/smanjenju kamatne stope, Banka moZe povecati/smanjiti kamatu najvise do
iznosa apsolutne promjene referentne kamatne stope.

U slucaju promjene kamatne stope, sacinit ¢e se novi otplatni plan za anuitete/rate koje dospijevaju nakon
datuma promjene kamatne stope. Novi otplatni plan kredita koji je obostrano potpisan, Cinit ¢e sastavni dio
Ugovora o kreditu.

Ukoliko je kao referentna kamatna stopa ugovoren EURIBOR, varijabilne kamatne stope definisane na ovaj nacin
se mijenjaju u zavisnosti od promjene EURIBOR -a. Uskladivanje sa promjenom EURIBOR -a vrsi se dva puta

godisnje i to 01.05. i 01.11. za kalendarsku godinu, izuzev ako nije drugacije ugovoreno. O uskladivanju kamatne
stope sa promjenom EURIBOR —a, Banka ¢e dostaviti pisanu obavijest korisniku kredita uz obavezu dostavljanja
otplatnog plana.

(3) Efektivna kamatna stopa (EKS)
Efektivna kamatna stopa (u daljem tekstu: EKS) je dekurzivna kamatna stopa koja se obracunava na nacin da se
diskontovana novcana primanja izjednacavaju sa diskontovanim novéanim izdacima odobrenih kredita.
Podaci koji se ukljucuju u obracun EKS su:
a) sve otplate i isplate kredita
b)troskovi koje korisnik placa ili koje Banka pla¢a u ime i za racun korisnika uz refundaciju (npr. kamate,
naknade i sl.)
c) troskove u vezi sa sporednim uslugama, a koje predstavljaju uslov za koristenje finansijske usluge,
odnosno za njezino koristenje na odreden nacin (npr. troskovi osiguranja Zivota, imovine i osoba i sl.)
d)ako je uslov za koristenje usluge otvaranje racuna, onda u izracun EKS se ukljucuju i troSkovi otvaranja i
vodenja tog racuna, kao i svi troskovi u vezi sa izvrSenjem tog novéanog toka.

Podaci koji se ne uklju€uju u obrac¢un efektivne kamatne stope:
a) troskovi nastali zbog nepostivanja ugovornih odredaba
b) troskovi u vezi sa kupovinom robe nastali neovisno o tome da li se vrsi placdanje gotovinski ili na
drugi nacin
c) troskoviinstrumenata osiguranja.

Obracun efektivne kamatne stope temelji se na pretpostavkama da ce:
e ugovor o kreditu ostati na snazi tokom ugovorenog razdoblja
e ugovorne strane ispuniti svoje ugovorne obaveze i da ¢e to uciniti u rokovima navedenim u ugovoru
e nominalna kamatna stopa i drugi troskovi ostati nepromijenjeni do kraja trajanja ugovora.

(4) Ugovorena zatezna kamata

Neovisno od toga koja vrsta nominalne kamatne stope je ugovorena, u slucaju da Korisnik ne izmiruje svoje
obaveze u roku njihovog dospijeca, na sve dospjele, a neizmirene iznose Banka obradunava ugovorenu zateznu
kamatu.

U tom se slucaju zatezna ugovorena kamata, obracunava od dana dospije¢a potrazivanja do dana plaéanja
dospjelog potrazivanja. O obracunatoj zateznoj kamati, Korisniku kredita ¢ée se dostaviti obavijest u pisanoj
formi, koja sadrZi obavjestenje o iznosu, nacinu obracuna, stopi itd.

(5) Obavjestavanje o promjeni nominalne varijabilne kamatne stope.

O izmjeni kamatnih stopa, Banka ¢e informisati klijente u pisanom ili elektronickom obliku, najkasnije 15 dana
prije poCetka primjene izmjene uz navodenje datuma od kada se izmjenjena kamatna stopa primjenjuje.

U slucaju promjene kamatne stope, sacinit ¢e se i novi otplatni plan za anuitete/rate koje dospijevaju nakon
datuma promjene kamatne stope koji se u pisanom obliku dostavlja korisniku kredita.

4. NAKNADE | TROSKOVI KOJI PADAJU NA TERET KORISNIKA
Korisnik, u zavisnosti od vrste kredita, pla¢a naknade:

Naknada za prijem i obradu kreditnog zahtjeva obracunava se jednokratno i napladuje prije isplate kredita.
Osnovica za obracun naknade kod kredita je iznos kredita.

Naknada za vodenje i odrZavanje kreditnog racuna koja se obracunava i naplacuje mjesecno u sklopu anuiteta, a
prema otplatnom planu u kojem je evidentiran i iznos navedene naknade za svaki mjesec.

Naknada za reprogram kredita se obracunava i napladuje u fiksnom iznosu, jednokratno i po provedenoj
transakciji, a ista je definisana vaze¢om Tarifom naknada za proizvode u usluge u poslovanju sa domacim i
stranim fizickim licima. Naknada se naplacuje nakon odobrenja reprograma kredita, a prije zaklju¢enja aneksa
Ugovora.

Naknada za izmjenu prvobitno ugovorenih uslova po kreditu i/ili oslobadanje kolaterala / naknada za izmjenu
zaloznog prava na nekretnini- naplacuje se jednokratno po izvrsenoj izmjeni i ista je definisana vazeéom Tarifom
naknada za proizvode u usluge u poslovanju sa domadéim i stranim fizickim licima

Naknada za prijevremeni povrat kredita napladuje se u visini procentualnog iznosa naknade za obradu kredita u
skladu sa tackom 7. ovih Opstih uslova i ista je definisana vaze¢om Tarifom naknada za proizvode u usluge u
poslovanju sa domadim i stranim fizickim licima.

Naknada za odustajanje od kredita

Banka ima pravo da klijentu u slu¢aju odustanka od kredita obracuna i naplati naknadu za odustajanje od kredita
u skladu sa tackom 8. ovih Opstih uslova i ista je definisana vaze¢om Tarifom naknada za proizvode u usluge u
poslovanju sa domadim i stranim fizickim licima.

Banka je prema ugovorenom nacinu duzna bez naknade dostaviti korisniku, na njegov zahtjev, pisani izvod o
stanju njegovog kreditnog zaduZenja, ukljucujuéi podatke o iznosu otplacene glavnice i kamate, kao i o izhosu
preostalog duga, u pisanom obliku ili elektronskim putem.

Za Korisnika, pored navedenih naknada, a u zavisnosti od vrste kredita, mogu nastati sljedeci troskovi povodom
koristenja kredita:
o trosak kupovine mjenice/mjenica,
e troSkovi vodenja tekuceg racuna, ukoliko je isti povezan sa odobrenim kreditom
e trosak na ime premija/e osiguranja, ukoliko je osiguranje Zivota/imovine i osoba uslov za odobrenje
kredita.
trosak na ime premija/e osiguranja, ukoliko polisa osiguranja spade u instrumente osiguranja
trosak notarskih usluga prilikom zaklju¢enja ugovora

Specifikacija bankovnih usluznih poslova i troskova i odgovarajuce cijene za te poslove izraZzavaju se kao
naknade/provizije i sadrzane su u vaze¢em dokumentu , Tarife naknada za proizvode i usluge u poslovanju sa
domacim i stranim fizickim licima".

Vrsta i visina naknada/provizija izmedu ostalog odreduju se prema utrosku materijala, trosku vanjskih usluga i
kadrovskih resursa Banke neophodnih za izvSenje ugovora zaklju¢enih sa Korisnicima. Tarife naknada za
proizvode i usluge u poslovanju sa domacim i stranim fizickim licima, kao svojevrstan cjenovnik dodatnih poslova
i usluznih poslova su, s obzirom na predhodno navedeno, promjenjiva kategorija i mijenjaju se s vremena na
vrijeme u skladu sa poslovnom politikom Banke, uslovljenom ekonomskom opravdano$éu poslovanja. Tako
promijenjene tarife se primjenjuju na zakljuceni Ugovor bez obaveze zakljucivanja aneksa na Ugovor uz
prethodno obavjestavanje klijenta.

Tarife su dostupne u svako vrijeme Korisniku i sa istim se moZe upoznati i uporediti ih sa tarifama drugih banaka,
slobodno i neuslovljeno izborom poslovne banke sa kojom ¢e eventualno zakljuciti Ugovor o kreditu, o ¢emu
odluku donosi potpuno neovisno i samostalno.

Vazedi dokument Banke , Tarife naknada za proizvode i usluge u poslovanju sa domacdim i stranim fizickim licima"
dostupan je korisnicima u poslovnoj mrezi Banke i zvani¢noj web stranici Banke.

5. OTPLATNI PLAN
Otplatni plan je plan otplate (amortizacije) kredita koji se urucuje Klijentu i Cini sastavni dio Ugovora i kojim se
definise iznos i datumi otplate glavnice i kamate sa jasno iskazanim podatkom o EKS, koje je Klijent obavezan

placati po Ugovoru. U slucaju da je ugovoren grace period, otplatni plan pocinje teéi po isteku grace perioda, s
tim da se u toku grace perioda, u pravilu, vrsi plaéanje ugovorne redovne kamate.

6. INSTRUMENTI OBEZBJEDENJA KREDITA
Pravo, ali i obaveza Banke je da svoja kreditna potraZivanja obezbijedi instrumentima obezbjedenja kredita.

Zavisno od vrste proizvoda koji odobrava Banka, odreduju se i neophodni instrumenti obezjedenja urednog
povrata glavnice kredita sa pripadajué¢im kamatama, naknadama i drugim troskovima. Instrumenti obezbjedenja
se preciziraju ugovorom. Zavisno od odluke Banke, instrumenti mogu biti instrumenti koje je Korisnik duZan
dostaviti Banci kao uslov za koristenje odobrenih sredstava i/ili instrumenti koje je Korisnik duzan u roku koji se
odreduje ugovorom obezbijediti Banci nakon koristenja sredstava u cijelosti ili u jednom njegovom dijelu.

Ugovori o instrumentima obezbjedenja su akcesorni ugovori i zakljuuju se za svaki pojedinacno dati instrument
obezbjedenja izuzev u sluaju mjenice kao instrumenta obezbjedenja kojom se potvrduje dug neovisno od
osnovnog posla (ugovora o kreditu).

U pregovarackoj fazi Korisnik se informise o svim uslovima kredita koji ukljucuju i potrebne instrumente
obezbjedenja putem informacionog lista, dostupnog u pisanoj formi ili elektronskom obliku.

Banka moze koristi sljedeée Instrumente obezbjedenja u kredithom poslovanju:

e Trajni nalog je servis koji sluzi za kontinuirano placanje obaveza sa racuna Korisnika na neki drugi racun,
koje vrsi Banka po nalogu Korisnika i za raun Korisnika;

e Mjenica je vrijednosni papir i vjerodostojna isprava koja sadrzi obavezu na bezuslovno pla¢anje novéanog
iznosa bez oznadavanja dugovinskog uzroka i pravnog osnova. Svi potpisnici na mjenici (izdavalac,
avalist) solidarno odgovaraju imaocu mjenice za isplatu mjeni¢nog iznosa, bez obzira na medusobne
odnose. Banka kao mjenicni povjerilac moZe podnijeti na naplatu mjenicu ili pokrenuti izvrsni sudski
postupak na osnovu vjerodostojne isprave;

e Saglasnost za zapljenu i isplatu dijela primanja korisnika kredita/suduznika ovjerena od strane nadleznog
organa uz Zahtjev za postupanje po saglasnosti o zapljeni primanja po pristanku korisnika kredita
/suduznika, je ovjerena isprava kojom duznik/suduznik daju saglasnost radi naplate potraZivanja Banke,
da zaplijeni dio njegove plate i da se direktno isplati Banci na nacin odreden u toj ispravi. Takva isprava
ima pravno djelovanje rjeSenja o izvrSenju. Pod ovjerom se podrazumijeva ovjera potpisa izdavaoca od
strane ovlastenih organa za ovjeru (Opcina/Notar),

e Polise osiguranja (korisnika kredita, kredita),

e Zasnivanje zaloZnog prava na nepokretnoj imovini,

e Zasnivanje zaloZnog prava na pokretnoj imovini.

e Suduznistvo fizi¢kih i/ili pravnih lica

Ukoliko se obaveze po Ugovoru ne izmiruju u ugovorenom roku, nakon usmenih i pisanih opomena Korisniku
kredita, postupak naplate se dalje vrsi:

1. sa svih racuna Korisnika kredita otvorenih kod Banke automatskom naplatom;
2. aktiviranjem ostalih instrumenata obezbjedenja definisanih ugovorom o kreditu;
3. sudskim putem.

Ako dode do okolnosti, ili naknadno postanu poznate okolnosti koje opravdavaju procjenu povecanog rizika
potraZzivanja prema Korisniku, Banka ima pravo da zatrazi dodatne instrumente obezbjedenja u razumnom
vremenskom periodu. To ¢e posebno biti slu¢aj ako se ekonomska situacija Korisnika pogorsa ili prijeti da se
pogorsa ili ako padne vrijednost raspoloZivog kolaterala ili postoji prijetnja od njenog pada.

Sve dok postoji bilo kakav dug i/ili bilo kakva obaveza Korisnika prema Banci iz osnova zaklju¢enog ugovora,
Banka ima pravo na instrumente obezbjedenja.

Banka je ovlastena da koristi i druge dostupne nacine naplate duga, kao Sto su i sredstva priliva i stanja na svim
racunima Korisnika kod Banke i bez njegove dalje, posebne, saglasnosti, putem automatske naplate
potraZivanja.

Sve troskove u vezi sa pribavljanjem instrumenata obezbjedenja snosi Korisnik, o cemu se Korisnik upoznaje kroz
informacioni list.

Korisnik je obavezan obezbijediti/dostaviti Banci polisu(e) osiguranja i dokaze o uplati premije osiguranja koja(e)
dokazuje(u), da su nekretnine/pokretne stvari koje su predmet zaloZnog prava kod Banke, po zaklju¢enom
ugovoru, osigurane od oStecenja i prirodnih katastrofa (posebno poZara) od strane osiguravajuce kuca. Polisa
osiguranja mora biti na snazi i vinkulirana u korist Banke za cijelo vrijeme vaZenja ugovora, tj. do konacnog
povrata sredstava odobrenih ugovorom. Sve troskove osiguranja snosi Klijent.

Ukoliko Klijent ne ispuni na gore navedeni nacin obavezu osiguranja nekretnine i/ili pokretnih stvari, isti
ovlascuje Banku da u njegovo ime i za njegov racun izvrsi placanje premije osiguranja, te za nastale troSkove
tereti Korisnika. Tako nastali troskovi smatraju se dospjelim na dan izvrSenja pladanja, a u sluc¢aju da Korisnik ne
izvrsi dospjelo plac¢anje, Banka je ovlastena da iskoristi dostupne nacine naplate duga, kao Sto su sredstva priliva
i stanja na svim racunima Korisnika.

Za Banku su prihvatljiva ona osiguravajucéa drustva koja zadovoljavaju od Banke zahtijevane kriterije osiguranja
zaloZene imovine (renome osiguravajuée kuée, mogucénost ugovaranja visSegodisnje polise osiguranja, redovna
isplata Stete, itd.)

7. PRIJEVREMENA OTPLATA

Korisnik moZze otplatiti kredit, djelimicno ili u cjelini, i prije rokova utvrdenih ugovorom o kreditu uz prethodno
pisano obavjestenje Banci. Korisnik je duZan da obavijesti Banku u pisanoj formi o namjeri da izvrsi prijevremenu
otplatu kredita, na nacin i pod uslovima koji se utvrduju ugovorom o kreditu.

U slucaju prijevremene otplate, Banka ¢e zaracunati naknadu za prijevremenu otplatu kredita u iznosu koji je
definisan u skladu sa propisima koji su na snazi na teritoriji Bosne i Hercegovine, zavisno od mjesta u kojem se
nalazi organizacijski dio Banke. Osnovica za obra¢un naknade za prijevremenu otplatu je iznos glavnice koja se
prijevremeno otpladuje.

Naknada za prijevremeni povrat kredita se naplacuje kod kredita sa ugovorenom fiksnom kamatnom stopom ili
kod kredita Ciji je predmet kupovina nepokretnosti ako je ugovorena fiksna ili varijabilna kamatna stopa ali ako
je iznos prijevremene otplate kredita veéi od 20.000,00 KM. Prijevremena konacna otplata kredita se ne
napladuje:
e ako prijevremenu otplatu inicira Banka i ostatak glavnice napladuje iz instrumenata obezbjedenja
e ako se prijevremena otplata kredita vrsi iz sredstava novoodobrenog kredita u IKB DD Zenica
e kada prijevremenu otplatu kredita vrse ¢lanovi porodice, firma zaposlenja (poslodavac), treca lica, a
iz razloga smrti Korisnika kredita
e Ukoliko je otplata ucinjena na temelju zaklju¢enog ugovora o osiguranju Cija je namjena osiguranje
otplate kredita
e Ako se otplata vrsi tokom razdoblja za koje je ugovorena varijabilna nominalna kamatna stopa, osim

kod kredita ¢iji je predmet kupovina nepokretnosti
e U slucaju dozvoljenog prekoracenja po racunu

Naknada za prijevremeni povrat kredita je definisana vazeéom Tarifom naknada za proizvode u usluge u
poslovanju sa domacim i stranim fizickim licima, ali ni u jednom slucaju ne moZe biti ve¢a od iznosa kamate koju
bi korisnik platio za vrijeme od dana vradanja kredita do dana kada je kredit po ugovoru trebao biti vracen.

8 | Opsti uslovi kreditnog poslovanja sa stanovnistvom



1€ IKBANKA

IRVESTROOND KOMERCLIALMA BARKIA D TENICA

8. RASPOLAGANIJE KREDITNIM SREDSTVIMA | ODUSTANAK OD UGOVORA

Korisnik kredita moZe odustati od ugovora o kreditu u roku od 14 dana od dana zaklju¢enja ugovora, bez
navodenja razloga za odustanak.

Kod ugovora o kreditu koji su osigurani hipotekom, odnosno kod ugovora o kreditu ciji je predmet kupovina,
odnosno finansiranje nepokretnosti, korisnik kredita moZe odustati od ugovora pod uslovom da nije poceo da
koristi kreditna sredstva.

Pri odustanku od ugovora, a prije isteka roka od 14 dana, korisnik kredita je duzan o svojoj namjeri odustanka
pisanim putem obavijestiti Banku, pri ¢emu se datum prijema te obavijesti od strane Banke smatra datumom
odustanka od ugovora.

Korisnik koji odustane od ugovora o kreditu, duzan je odmah, a najkasnije u roku od 30 dana od dana slanja
pisane obavijesti Banci o namjeni odustanka, vratiti Banci glavnicu i kamatu iz osnovnog posla za vrijeme
koristenja kredita.

Banka ima pravo da klijentu u slucéaju odustanka od hipotekarnih kredita i kredita Ciji je predmet
kupovina/finansiranje neporektnosti,obra¢una i naplati korisniku naknadu za odustajanje od kredita koja je
definisana vaze¢om Tarifom naknada za proizvode u usluge u poslovanju sa domadéim i stranim fizi¢kim licima.

9. OTKAZ KREDITA | USLOVI ZA AKTIVIRANJE INSTRUMENATA OBEZBJEDENJA

Banka ima pravo da otkaZze Ugovor o kreditu prije isteka ugovorenog roka i aktivira bilo koji instrument
obezbjedenja predviden Ugovorom o kreditu, ukoliko Korisnik neuredno i neblagovremeno ispunjava svoje
ugovorene obaveze, odnosno povrijedi bilo koju ugovornu odredbu ili je oCigledno da Korisnik nece ispuniti
svoje ugovorene obaveze.

Smatrace se da je Korisnik povrijedio odredbe Ugovora o kreditu i da su se stekli uslovi da jednostrano raskine
Ugovor i u sljedeéim slucajevima:

e Ukoliko Korisnik ne izvrsi ili zakasni s izvrSenjem bilo koje novéane ili nenovcane ugovorne obaveze;

e Ako se ustanovi da bilo koja izjava Korisnika data u Ugovoru, kao i dostavljena dokumentacija i podaci od
strane Korisnika, nisu potpuni, istiniti ili azurni;

e Ako na imovini, zaloZenoj imovini ili licnim primanjima korisnika kredita bude pokrenut postupak
prinudnog izvrsenja;

e Ako iz bilo kog razloga bilo koji od instrumenata obezbjedenja predvidenih Ugovorom izgubi pravnu
valjanost ili promjeni vrijednost tako da vise ne pruza dovoljno obezbjedenje za obaveze Korisnika, a Korisnik
na poziv Banke, u primjerenom roku koji odredi Banka to sredstvo obezbjedenja ne zamijeni drugim, koje u
dovoljnoj mjeri obezbjeduje potraZivanja Banke.

e Na dan otkaza kredita dospijevaju na naplatu sve neizmirene obaveze Korisnika, pri ¢emu dospjele
obaveze predstavljaju iznos neplacene glavnice kojoj su pripisane obracunate, a nenaplaéene ugovorene
kamate i naknade, a iskazuju se kao jedinstven dug na koji Banka u sudskom postupku moZe zahtijevati
zakonsku zateznu kamatu od dana utuZenja, pa do konacne isplate, uvecan za troSkove sudskog postupka.

Izjava o otkazu kredita upuduje se ugovornim stranama preporucenim pismom sa povratnicom/obi¢nom
postanskom posiljkom na adrese iz Ugovora, odnosno na adrese o kojima je naknadno u pisanom obliku Banka
obavijestena kao o promjeni adresa. Ta ucinjena izjava proizvodi pravne ucinke trenutkom otposlanja bilo da je
urucena Korisniku, bez obzira da li je dostava uspjela ili ne, osim ako u samoj izjavi nije drugo navedeno.

Radi naplate svojih potrazivanja Banka moZe aktivirati bilo koji, odnosno sve Ugovorom predvidene instrumente
obezbjedenja, redoslijedom koji Banka odreduje u cilju zastite svog potraZivanja.

Ukoliko se obaveze po Ugovoru ne izmiruju u ugovorenom roku, nakon usmenih i pisanih opomena Korisniku
kredita, postupak naplate se dalje vrsi:
1. sa svih racuna Korisnika kredita otvorenih kod Banke,

2. aktiviranjem ostalih instrumenata obezbjedenja navedenih u Ugovoru
3. sudskim putem.

Banka ce aktivirati prvo instrumente obezbjedenja prema korisniku kredita, a tek onda prema jemcima.

10. POSTUPANJE BANKE U PREGOVARACKO) FAZI

Prilikom podnosSenja zahtjeva za kredit (u pregovarackoj fazi) obaveza je zaposlenika Banke da informise
korisnika o uslovima i svim bitnim karakteristikama usluge koju Banka nudi, a u obliku standardnog
informacionog lista na reprezentativnhom primjeru usluge, u pisanoj formi ili elektronskom obliku. Banka je
obavezna da korisniku predodi sve informacije o usluzi, u¢ini dostupnim sve bitne uslove i elemente ugovora iz
kojih su jasno vidljiva prava i obaveze ugovornih strana, Ako se usluga ugovara u protuvrijednosti strane valute,
odnosno u stranoj valuti prema propisima o deviznom poslovanju, zaposlenik Banke je obavezan da korisniku
ukaZe na devizne i druge rizike koje korisnik preuzima u tom slucaju.

Obaveza Banke je i da na zahtijev Komitenta, bez naknade, preda nacrt ugovora radi razmatranja istog izvan
prostorija Banke, a u periodu koji je odreden u standardnom informacionom listu, izuzev ako Banka u vrijeme
podnosenja zahtjeva korisnika ocijeni da ne postoje uslovi za zasnivanje odnosa sa korisnikom u konkretnom
pravnom poslu.

11. PRAVO NA PRIGOVOR KORISNIKA KREDITA | DRUGIH UCESNIKA U KREDITNOM ODNOSU

Korisnik i ostali u€esnici u kreditu imaju pravo da, u skladu sa zakonskim, podzakonskim propisima i internim
aktima IKB DD Zenica, upute usmeni ili pisani prigovor kada smatraju da se Banka ne pridrZava odredaba
ugovora, dobrih poslovnih obicaja i opstih uslova poslovanja.

Banka je duzna postupati po podnesenom prigovoru u skladu sa zakonom i podzakonskim propisima, te dostaviti
odgovor na podneseni prigovor u roku od najkasnije 30 (trideset) dana od dana podnosenja prigovora.

U slucaju da Banka ne dostavi odgovor na prigovor u roku navedenom u prethodnom stavu ove tacke, odnosno
ukoliko podnosilac prigovora nije zadovoljan odgovorom na prigovor, podnosilac prigovora ima pravo pisanim
putem obavijestiti Ombudsmana za bankarski sistem pri Agenciji za bankarstvo FBiH, Zmaja od Bosne 47/b, 71
000 Sarajevo, u skladu sa vaze¢im propisima, i uloziti prigovor.

12. ZAVRSNE ODREDBE

U sluéaju ustupanja potraZivanja Banke iz Ugovora drugoj banci ili drugoj finansijskoj organizaciji koja ima
dozvolu Agencije za rad u skladu sa propisima (u daljem tekstu: prijemnik), Korisnik prema prijemniku ima ista
prava koja je imao prema Banci i moZze drugom prijemniku istaknuti, osim prigovora koje ima prema njemu, i
one prigovore koje je imao prema Banci, a prijemnik ne moZe Korisnika dovesti u nepovoljniji poloZaj od
poloZaja koji bi imao da to potraZivanje nije preneseno i Korisnik zbog toga ne moze biti izloZen dodatnim
troskovima.

Banka je duZna obavijestiti Korisnika o ustupanju potraZivanja iz prethodnog stava ovog ¢lana, izuzev ako je
nastavila u ime i za racun prijemnika po kreditu vrsiti naplatu ustupljenog potrazivanja od Korisnika.

Za sve Sto nije izri¢ito utvrdeno ovim Opstim uslovima primjenjuju se zakonski propisi koji reguliSu poslovanje
Banke sa fizickim licima kao korisnicima kredita. Opsti uslovi su dostupni na vidnom mjestu u svim poslovnim
prostorijama Banke i sluzbenoj web stranici www.ikbze.ba

Izmjene i dopune Opstih uslova, Banka istice na vidnom mjestu u svojim poslovnim prostorijama i na sluzbenoj
web stranici, i to najkasnije 15 dana prije pocetka njihove primjene. Banka je duzna, na zahtjev Komitenta, u
pisanom obliku ili na drugom trajnom nosacu podataka, dostaviti mu Opste uslove poslovanja.

U sludaju da odredbe ovih Opstih uslova poslovanja budu izmijenjene novim zakonskim propisima, primjenjivat
¢e se ti propisi sve do izmjene i dopune ovih Opstih uslova poslovanja, tj. uskladivanja sa propisima.

Potpisivanjem Ugovora o kreditu, kao izraza slobodno izraZzene volje i predhodne neovisne i licne prosudbe svih
uslova poslovanja Banke, Korisnik potvrduje da je prije zaklju¢enja Ugovora upoznat sa Opstim uslovima, da ih je
procitao, razumio i prihvatio njihovu primjenu.

Banka zadrzava pravo uskladivanja Opstih uslova poslovanja sa zakonskim, podzakonskim aktima i poslovhom
politikom Banke.

Banka kao ugovorna strana se obavezuje da ée sve podatke primljene od korisnika, a koji su zasti¢eni kao
povjerljivi i tajni, ¢uvati u skladu sa Zakonom o zastiti liénih podataka i drugih zakonskih propisa koji definisu ovu
oblast.

Opsti uslovi stupaju na snagu danom usvajanja od strane Uprave Banke sa primjenom u poslovanju od
01.08.2016. godine.

Stupanjem na snagu ovih OpsStih uslova stavljaju se van snage Opsti uslovi u kredithnom poslovanju sa
stanovnistvom broj; 01/3-4128-13.1/16 od 31.03.2016. godine

Broj: 01/3-8394-2.2/16
Zenica, 14.07.2016. godine

